
CONSELLERIA DE CULTURA, EDUCACION, FORMACION PROFESIONAL E
UNIVERSIDADES

Organismo: Direccién Xeral de Ordenacién e Innovacién Educativa

Capitulo:

Epigrafe:

(Para cubrir no "Diario Oficial de Galicia)

SUMARIO:

Orde do 29 de xaneiro de 2024 pola que se convocan axudas para a realizacién de
actividades de formacion en linguas estranxeiras no ano 2024, destinadas ao
alumnado dos centros docentes sostidos con fondos publicos, en réxime de

concorrencia competitiva (cddigo de procedemento ED504B).

TEXTO:

(Escribir a dous espazos)
O dominio dunha segunda, ou mesmo, dunha terceira lingua estranxeira, se converteu
nunha prioridade na educacion como consecuencia do proceso de globalizaciéon en que
vivimos, @ vez que se mostra como unha das principais carencias do noso sistema
educativo. A Uniéon Europea fixa o fomento do plurilingliismo como un obxectivo
irrenunciable para a construcién dun proxecto europeo. Na ORDE do 10 de febreiro de
2014 pola que se desenvolve o Decreto 79/2010, do 20 de maio, para o plurilingliismo na
ensinanza non universitaria de Galicia, apoiase decididamente o plurilingiismo,
redobrando os esforzos para conseguir que o alumnado se desenvolva con fluidez polo
menos nunha primeira lingua estranxeira, cuxo nivel de comprension oral e lectora e de

expresion oral e escrita resulta decisivo para favorecer a empregabilidade e as

expectativas profesionais, e por isto aposta decididamente pola incorporacién curricular
dunha segunda lingua estranxeira.

Esta Conselleria, consciente da importancia da aprendizaxe destas linguas para os
cidadans e cidadas da nosa Comunidade Auténoma e da preocupacion que neste sentido
se manifesta desde todos os ambitos sociais, puxo en marcha o Plan de potenciacion de
linguas estranxeiras ao abeiro do Decreto 79/2010, do 20 de maio, para o plurilingtismo
no ensino non universitario de Galicia, que pretende dar continuidade a propostas
anteriores como a anticipacion da primeira lingua estranxeira no segundo ciclo da
educacion infantil e no primeiro ciclo da educacién primaria, o Programa de cursos para a
formacién complementaria en linguas estranxeiras do alumnado (CUALE) e os programas
de seccions bilingles, asi como implantar novas propostas como a creacion dos centros
plurilingies. Asi mesmo, en lifia con estes propdsitos, actualmente a Estratexia Galega de
Linguas Estranxeiras -Edulingtie2030-, para o fomento e a mellora do plurilingliismo no
ensino non universitario, contempla medidas e acciéns para mellorar a competencia
linguistica en linguas estranxeiras do alumnado galego. A lifia de impacto 7 -Programa de
inmersion linglistica activa- contempla estadias no estranxeiro que permitan a formacion
integral do alumnado para o seu enriquecemento persoal, académico e profesional.
Dentro do conxunto de medidas postas en marcha no curso escolar 2023/24, a mellora da
competencia comunicativa e o afianzamento da internacionalizacién do sistema educativo
para favorecer a cidadania global constitien os dous eixes principais de actuacién. Este
conxunto de medidas, en lifia coas recomendacions do Consello de Europa en materia de
linguas, establece entre os seus principios educar para o desenvolvemento sostible e a
cidadania mundial co fomento das mobilidades de alumnado e a equidade, inclusion e
igualdade de oportunidades, cunha ampla oferta formativa para o alumnado con estadias
en ambito internacional durante o periodo escolar e en periodo non lectivo.

En consecuencia, facendo uso das competencias que me confire o artigo 34.6° da Lei
1/1983, do 22 de febreiro, reguladora da Xunta e da sua Presidencia,

RESOLVO:
Artigo 1. Obxecto, ambito da convocatoria
O obxecto desta orde é establecer as bases e convocar axudas, en réxime de concorrencia
competitiva, para realizar as actividades de formacion, dirixidas & mellora das
competencias en linguas estranxeiras do alumnado de distintos niveis dos centros

docentes sostidos con fondos publicos en Galicia, durante o ano 2024.

Esta convocatoria, para os efectos da sua identificacion e acceso aos formularios de inicio
polas persoas interesadas, na sede electronica da Xunta de Galicia, denominase

“Actividades de formacion en linguas estranxeiras”, co cédigo de procedemento ED504B.

Artigo 2. Actividades de formacién convocadas

1. As actividades que se convocan, cuxo contido se especifica en canto a nUmero de prazas,
destino e réxime de aloxamento no anexo IV, son actividades de formacién para a mellora
na competencia no uso de linguas estranxeiras.

2. O periodo de realizacion destas actividades comprendera dende a primeira semana do
mes de xullo ata finais do mes de agosto de 2024, coa excepcion das actividades para o 2°
curso de bacharelato, que se desenvolveran no mes de agosto.

As datas concretas de realizacidén das actividades daranse a cofiecer coa publicaciéon das
listaxes definitivas do alumnado seleccionado.

A Administracidn resérvase o dereito de adxudicarlles destino as persoas seleccionadas
atendendo, na medida do posible, as preferencias indicadas na solicitude.

En dltimo termo, se concorreran circunstancias sanitarias ou doutro tipo que asi o

aconsellaran, a Conselleria de Cultura, Educacion, Formacion Profesional e Universidades

poderia decidir a cancelacion destas actividades de formacion, atendendo as condicidns de
seguridade e saude do alumnado participante.
3. A xestion e organizacion das actividades levarase a cabo por medio de empresas coa
debida cualificacién, contratadas pola Conselleria de Cultura, Educacién, Formacién
Profesional e Universidades. Estas empresas ocuparanse de ofrecer os recursos materiais
e humanos necesarios para o seu desenvolvemento, asi como da contratacion dunha
poéliza de seguros para a cobertura das persoas asistentes.
As familias achegaran as cantidades que lles correspondan & empresa adxudicataria
encargada da organizacion técnica da actividade, de acordo coas contias establecidas no
anexo IV.
4. O custo total de cada actividade inclue:
a No caso das actividades a realizar, os gastos da viaxe desde o punto de saida dos
distintos grupos.
b Os monitores ou monitoras que acompafiaran o alumnado en cada un dos grupos
durante a actividade.
¢ Os gastos de docencia e o material escolar.
d As actividades culturais, deportivas e complementarias dos cursos.
e Os gastos de mantenza e aloxamento.
f O certificado de realizacion da actividade.

g O seguro de accidentes e de responsabilidade civil.

Artigo 3. Persoas beneficiarias e requisitos

1. Podera solicitar a participacion nas actividades convocadas e ser beneficiario destas
axudas o alumnado que cumpra os seguintes requisitos:

a) Estar cursando, no réxime xeral, 1° ou 2° de bacharelato, en centros sostidos con

fondos publicos, durante o curso 2023/2024, na Comunidade Auténoma de Galicia.

b) Ter superadas todas as areas ou materias no curso 2022/2023.

c) Ter acadado no curso 2022/2023, na area ou materia de lingua estranxeira que se
vai perfeccionar na estadia, unha cualificacion minima de 6 no 4° curso de ensinanza
secundaria obrigatoria para as prazas convocadas para o 1° curso de bacharelato e de 6 no

1° curso de bacharelato para as prazas convocadas para o 2° curso de bacharelato.

d) Non ter concedida, no presente curso académico, outra axuda coa mesma
finalidade.
e) Non estar incurso, nin o/a solicitante nin as persoas representantes/membros da

unidade familiar, nas prohibiciéns para obter a condicién de beneficiario, recollidas na Lei
9/2007, do 13 de xuio, de subvencions de Galicia.
f) Estar en posesion do documento nacional de identidade (en diante DNI), nimero de

identidade de estranxeiro (en diante NIE) ou pasaporte.

2. As axudas poderan ser solicitadas polos pais, nais ou titor/a legal, no caso do
alumnado menor de idade, ou polo propio alumnado se é maior de 18 anos, sempre que

conten con domicilio no territorio da Comunidade Auténoma de Galicia.

Artigo 4. Financiamento e contias das axudas

1. As axudas convocadas financiaranse con cargo 4 aplicacion orzamentaria
10.06.423A.480.0 dos orzamentos xerais da Comunidade Auténoma de Galicia para o ano
2024 por un importe de 1.996.391,32 euros.

2. Esta convocatoria tramitase como expediente de tramitacion anticipada de gasto,
condicionado 4 existencia de crédito adecuado e suficiente nos Orzamentos da
Comunidade Auténoma de Galicia para o ano 2024, conforme ao proxecto de Lei de

Orzamentos para o exercicio 2024, que foi aprobado polo Consello da Xunta de Galicia o
dia 18 de outubro de 2023, e ao abeiro do establecido na Orde da Conselleria de Economia
e Facenda, do 11 de febreiro de 1998, sobre tramitacion anticipada de gasto, modificada
polas ordes da Conselleria de Economia e Facenda do 27 de novembro de 2000 e do 25 de
outubro de 2001, xunto co artigo 25 do Decreto 11/2009, de 8 de xaneiro, polo que se
aproba o Regulamento da Lei 9/2007, do 13 de xufio, de subvencions de Galicia. Todos os
actos de tramite ditados no expediente de gasto se entenderan condicionados a que, no
momento de se ditar a resolucién de concesion, subsistan as mesmas circunstancias de
feito e de dereito existentes no momento en que foron producidos os ditos actos.

3. A contia da axuda para cada beneficiario ou beneficiaria serd a resultante de aplicar a
diferenza entre o custo total da estadia para a que resultase seleccionado ou seleccionada
e a achega que lle corresponda segundo os custos correspondentes aos grupos de achega
familiar (A, B, C e D) sinalados no anexo IV, e de acordo co procedemento aplicado para a

sUa seleccidn e asignacion a un grupo de achega familiar, indicado no anexo V.

Artigo 5. Solicitudes, presentacion e prazo
As solicitudes presentaranse preferiblemente por via electronica a través do formulario

normalizado dispofible na sede electrdnica da Xunta de Galicia, https://sede.xunta.gal.

Opcionalmente, poderanse presentar as solicitudes presencialmente en calquera dos
lugares e rexistros establecidos na normativa reguladora do procedemento administrativo
comun.

O procedemento de solicitude iniciarase a través da aplicacion “en lifia” dispofiible dende a

paxina web https://www.edu.xunta.gal/axudasle/, cumprimentando o formulario

electrénico que corresponda. Unha vez cuberto este formulario, gravaran os datos na

aplicacién “en lifia”, o que permitird elixir entre a presentacion a través da sede

electréonica da Xunta de Galicia ou presencialmente a través dun lugar ou rexistro dos
establecidos na norma reguladora do procedemento administrativo comun, xerando os
documentos en formato PDF, correspondentes aos anexos | e Il, o0s mesmos que os obtidos
a través da sede electronica, que a persoa interesada debera imprimir e asinar.

Para a presentacién das solicitudes por via electronica, podera empregarse calquera dos
mecanismos de identificacién e sinatura admitidos pola sede electrénica da Xunta de

Galicia, incluido o sistema de usuario e clave Chave365 (https://sede.xunta.gal/chave365).

No caso da opcion de presentacion a través dun lugar ou rexistro dos establecidos na
normativa reguladora do procedemento administrativo comun, a solicitude (Anexo I)
debera asinarse pola persoa representante (o pai, a nai ou a persoa que exerce a titoria, no
caso de alumnado menor de idade) ou 0 alumno ou alumna maior de 18 anos solicitante.
Ao mesmo tempo ou posteriormente e antes do remate do prazo establecido neste
artigo, deberd facerse o rexistro desta solicitude, xunto co anexo Il, debidamente asinado,
asi como a documentacién complementaria necesaria, por calquera das formas previstas
no artigo 16 da Lei 39/2015, do 1 de outubro, do procedemento administrativo comun das
administracions publicas.

O prazo para a presentacion de solicitudes sera dun mes, contado a partir do dia seguinte
ao da publicacion desta orde no Diario Oficial de Galicia (en diante DOG). Entenderase
como ultimo dia do prazo o correspondente ao mesmo cardinal do dia da publicacién. Se o
ultimo dia de prazo fose inhabil entenderase prorrogado ao primeiro dia habil seguinte e,
se no mes do vencemento non houbese dia equivalente ao inicial do cémputo, entenderase

que o prazo expira o ultimo do mes.

Artigo 6. Documentacion complementaria

1. As persoas interesadas deberan achegar coa solicitude a seguinte documentacion:

a) Anexo Il

b) Certificacion académica das cualificacions de todas as areas ou materias cursadas
no ano académico 2022-2023. No caso dos centros concertados, as certificacions
correspondentes & educacion secundaria obrigatoria seran asinadas polo director ou
directora do centro docente co visto e prace da inspeccidén educativa, e no caso das
ensinanzas de bacharelato, a certificacion asinaraa o secretario ou secretaria do centro
educativo publico no que se atope o expediente académico e co visto e prace do director
ou directora dese centro.

c) Copia do libro ou libros de familia no/s que figuren todos os membros da unidade
familiar. No caso de non ter libro de familia terda que presentarse documento ou
documentos que acrediten o numero de membros da unidade familiar. No suposto de non
convivencia de ambos proxenitores, deberase acreditar que o/a solicitante convive cos

fillos e/ou fillas.

Para os efectos desta orde, teran a consideraciéon de membros da unidade familiar:

- Os pais/nais non separados legalmente nin divorciados ou, no seu caso, o titor ou titores
do alumnado.

- Os/as fillos/as menores de idade coa excepcion dos emancipados. Teran a mesma
consideracion que os/as fillos/as, as persoas en situacién de tutela ou acollemento
familiar permanente ou preadoptivo legalmente constituido.

- Os/as fillos/as maiores de idade con discapacidade ou incapacitados xudicialmente,
sempre que estean suxeitos a patria potestade prorrogada ou rehabilitada.

- Os/as fillos/as solteiros/as menores de 25 anos e que convivan no domicilio familiar.

- Os proxenitores separados legalmente ou divorciados con custodia compartida forman
unha unidade familiar cos fillos/as que tefian en comun.

- A persoa que, por novo matrimonio, en situacién de union de feito ou en situacion
andloga 3as anteriores con convivencia, resida no domicilio familiar coa persoa proxenitora
do/da alumno/a, excepto nos casos de custodia compartida.

- Cando non exista vinculo matrimonial, a unidade familiar entenderase constituida polo
pai, a nai ou persoa de situacion analoga e todos os descendentes que convivan con eles e
que reunan os requisitos anteriores.

- Non tera a consideracion de membro computable a persoa proxenitora que non conviva
co alumnado nos casos de separacidon ou divorcio, excepto no caso de custodia
compartida.

Na medida en que a través deste sistema a Conselleria de Cultura, Educacion, Formacion
Profesional e Universidades poida dispofier destas informacidns, non se lles esixird as
persoas interesadas a achega individual de certificacions expedidas polas administracions
correspondentes.

Para aquelas solicitudes que non acheguen os documentos anteriormente sinalados,
requirirase o interesado ou interesada para que, nun prazo de dez dias habiles, emende as
faltas ou remita os documentos preceptivos. De non facelo, considerarase que desistiu da

sua peticidn e arquivarase o expediente.

No caso de alegarse:

d) Copia da xustificacidon de separacion ou divorcio.

e) Copia da xustificacion de viuvez.

f) Copia da xustificacion de titoria legal.

g) Certificado de discapacidade da persoa solicitante, da nai, do pai, ou do titor ou titora,
ou da persoa de analoga relacion segundo o establecido no artigo 6.1.c) ou de irmans/as
menores de 25 anos ou de persoas tuteladas, no caso de que non fose expedido pola

Xunta de Galicia.

h) Copia da documentacidn xustificativa das alegaciéns que se fagan constar como outras
circunstancias familiares.

2. A documentacidon complementaria presentarase preferiblemente por via electrénica.
Opcionalmente, as persoas interesadas poderan presentar a documentacién
complementaria presencialmente en calquera dos lugares e rexistros establecidos na
normativa reguladora do procedemento administrativo comun.

As persoas interesadas responsabilizaranse da veracidade dos documentos que presenten.
Excepcionalmente, cando a relevancia do documento no procedemento o exixa ou existan
dubidas derivadas da calidade da copia, a Administracion podera solicitar de maneira
motivada o cotexo das copias achegadas pola persoa interesada, para o que poderan
requirir a exhibicidn do documento ou da informacién orixinal.

3. Sempre que se realice a presentacién de documentos separadamente da solicitude
deberase indicar o cédigo e o 6rgano responsable do procedemento, o nimero de rexistro
de entrada da solicitude e o numero de expediente se se dispdn del.

4. Non seran tidas en conta nin valoradas as circunstancias alegadas e non xustificadas
documental e correctamente tal como se indica, nin as que se aleguen féra do prazo
establecido para esta convocatoria, nin as que contefian emendas.

A Conselleria de Cultura, Educaciéon, Formacion Profesional e Universidades podera
requirir das persoas solicitantes en calquera momento aclaracion da documentacion

presentada.

Artigo 7. Tramites administrativos posteriores a presentacion de solicitudes
A sede electronica da Xunta de Galicia permite as persoas interesadas realizar tramites
electrdnicos, con posterioridade ao inicio do expediente, accedendo & Carpeta cidada da

persoa interesada. Opcionalmente, as persoas interesadas tamén poderan realizar os
ditos tramites presencialmente en calquera dos lugares e rexistros establecidos na

normativa reguladora do procedemento administrativo comun.

Artigo 8. Comprobacion de datos

1. Para a tramitacion deste procedemento consultaranse automaticamente os datos
incluidos nos seguintes documentos en poder da Administracidon actuante ou elaborados
polas Administracions publicas agas que a persoa interesada se opofia a sua consulta.

O cumprimento dunha mision realizada en interese publico ou no exercicio de poderes
publicos derivada dunha competencia legalmente atribuida ao responsable do
tratamento, asi como o cumprimento de obrigas legais impostas ao dito responsable
(artigos 6.1, letras c) e e) do RXPD e 8 da Lei organica 3/2018, do 5 de decembro, de
proteccion de datos persoais e garantia dos dereitos dixitais). En concreto, a competencia
e obrigas previstas nos preceptos basicos da Lei 38/2003, do 17 de novembro, xeral de
subvencidns, e da Lei 19/2013, do 9 de decembro, de transparencia, acceso a informacion
publica e bo goberno, asi como na Lei 9/2007, do 13 de xufio, de subvencions de Galicia, na
Lei 39/2015, do 1 de outubro, do procedemento administrativo comun das Administracions
Publicas, na Lei 1/2016, do 18 de xaneiro, de transparencia e bo goberno, e na Lei 4/2019,
do 17 de xullo, de Administracién Dixital de Galicia.

a) DNI ou do NIE do/a solicitante e da nai, do pai ou do titor ou titora, ou da persoa de
analoga relacion segundo o establecido no artigo 6.1.c).

b) DNI/NIE da persoa representante.

c) Nivel de renda (IRPF) para o ano 2022 da nai, do pai, ou do titor ou titora legal ou da
persoa de analoga relacidon segundo o establecido no artigo 6.1.c), ou do/a solicitante no
caso de ser maior de idade.

d) Estar ao corrente de pagamento coa Axencia Estatal de Administracion Tributaria
para subvenciéns e axudas da nai, do pai ou do titor ou titora legal ou da persoa de
analoga relacién segundo o establecido no artigo 6.1.c), ou do/a solicitante no caso de ser
maior de idade.

e) Estar ao corrente de pagamento coa conselleria competente en materia de Facenda
da Xunta de Galicia de acordo co establecido no artigo 20.3, en relacion co artigo 10.2.e) da
Lei 9/2007, do 13 de xufio, de subvencidns de Galicia, da nai, do pai, ou do titor ou titora ou
da persoa de analoga relacidon segundo o establecido no artigo 6.1.c), ou do/a solicitante
no caso de ser maior de idade.

) Estar ao corrente de pagamento coa Tesouraria Xeral da Seguridade Social da nai,
do pai, ou do titor ou titora legal ou da persoa de analoga relacidn segundo o establecido

no artigo 6.1.c), ou do/a solicitante no caso de ser maior de idade.

Consultaranse, ademais, os seguintes datos cando a persoa interesada faga constar na
solicitude que é de aplicacién a circunstancia que acredita o documento correspondente:
g) Titulo de familia numerosa da persoa solicitante.

h) Discapacidade da persoa solicitante, da nai, do pai, ou do titor ou titora legal, ou da
persoa de analoga relacion segundo o establecido no artigo 6.1.c), ou de irmans/as
menores de 25 anos ou de persoas tuteladas no caso de que fose expedido pola Xunta de
Galicia.

i) Situacion de pensionista por incapacidade permanente nos graos de total, absoluta
ou grande invalidez ou a equivalente de clases pasivas da persoa solicitante, da nai, do pai,
ou do titor ou titora ou da persoa de analoga relacion segundo o establecido no artigo
6.1.c), a través da consulta co Rexistro de Prestacions Sociais Publicas, Incapacidade
Temporal e Maternidade.

2. No caso de que as persoas interesadas se opofian a esta consulta, deberan indicalo no
cadro correspondente habilitado no formulario de solicitude e achegar os documentos
correspondentes.

Cando asi o esixa a normativa aplicable solicitarase o consentimento expreso da persoa

interesada para realizar a consulta.

3. Excepcionalmente, no caso de que algunha circunstancia imposibilitase a obtencion dos
citados datos poderase solicitar as persoas interesadas a presentacion dos documentos

correspondentes.

Artigo 9. Notificacions

1. As notificaciéns de resoluciéns e actos administrativos practicaranse preferentemente
por medios electronicos. As persoas interesadas poderan decidir e comunicar en calquera
momento que as notificacidns sucesivas se practiquen ou deixen de practicar por medios
electronicos mediante os modelos normalizados dispofiibles.

2. A persoa interesada debera manifestar expresamente a modalidade escollida para a
notificaciéon (electronica ou en papel) no formulario.

3. No caso de optar pola notificacién en papel practicarase a notificacién segundo o
establecido na normativa reguladora do procedemento administrativo comun.

4. De conformidade co artigo 45.2 da Lei 4/2019, do 17 de xullo, de administracién dixital
de Galicia, as notificacidns electrénicas practicaranse mediante a comparecencia na sede
electrénica da Xunta de Galicia e a través do sistema de notificacions electrénicas de
Galicia, Notifica.gal. Este sistema remitird as persoas interesadas avisos da posta a
disposicidon das notificaciéns & conta de correo e/ou teléfono modbil que consten na

solicitude. Estes avisos non terdn, en ningun caso, efectos de notificacidon practicada e a
sua falta non impedira que a notificacién sexa considerada plenamente valida.

5. As notificacidns por medios electrénicos entenderanse practicadas no momento no que
se produza o acceso ao seu contido, e entenderase rexeitada cando transcorresen dez dias
naturais desde a posta a disposicién da notificacion sen que se acceda ao seu contido.

6. Se o envio da notificacién electrénica non fose posible por problemas técnicos,
practicarase a notificacion polos medios previstos na normativa reguladora do

procedemento administrativo comun.

Artigo 10. Transparencia e bo goberno

1. Debera darse cumprimento as obrigas de transparencia contidas no artigo 17 da Lei
1/2016, do 18 de xaneiro, de transparencia e bo goberno, e no artigo 15 da Lei 9/2007, do 13
de xufio, de subvencions de Galicia.

2. En virtude do disposto no artigo 4 da Lei 1/2016, do 18 de xaneiro, de transparencia e bo
goberno, as persoas fisicas e xuridicas beneficiarias de subvencidns estan obrigadas a
subministrar @ Administracion, ao organismo ou a entidade das previstas no artigo 3.1 da
Lei 1/2016,do 18 de xaneiro, a que se atopen vinculadas, previo requirimento, toda a
informacién necesaria para o cumprimento por aquela das obrigas previstas no titulo | da

citada lei.

Artigo 11. Colaboracién dos centros docentes na difusion e participacion nesta convocatoria
1. A Conselleria de Cultura, Educacion, Formacion Profesional e Universidades remitira aos
centros docentes informacién en formato electrénico, sobre o procedemento de solicitude
e de adxudicacién de prazas, para a sua difusion entre o alumnado obxecto desta
convocatoria.

2. A direccion de cada centro docente arbitrara as medidas necesarias para que o contido
desta orde sexa cofiecido por todos os sectores da comunidade educativa e entregaralle
unha copia dela ao Consello Escolar, ao Claustro, as Asociacions de Nais e Pais (ANPAS) e,
de ser o caso, as asociacions de alumnado. Asi mesmo, expofieranse no taboleiro de
anuncios a listaxe provisional e a definitiva de alumnado seleccionado.

3. O contido desta orde e a informacién complementaria atoparase na pdaxina web

http://www.edu.xunta.gal/axudasle

4. As direccions dos centros docentes sostidos con fondos publicos facilitaran, na medida
das suas posibilidades, ao alumnado interesado e/ou as suas familias o acceso a aplicacion

informatica correspondente a este programa.

Artigo 12. Aceptacion das bases e obrigas das persoas beneficiarias.

- A presentacidn da solicitude implica a aceptacién das bases da presente convocatoria.

- Obrigacion da persoa beneficiaria de facilitar toda a informacién que lle sexa requirida
pola Intervencion Xeral da Comunidade Auténoma, o Tribunal de Contas e o Consello de
Contas no exercicio das suas funcions de fiscalizacion e control do destino das

subvenciéns.

Artigo 13. Comunicacion
Toda a informacion relacionada co estado das solicitudes ou coa adxudicaciédn de prazas

farase a través da paxina principal da web https://www.edu.xunta.gal/axudasle/, que se

actualizara periodicamente.

Artigo 14. Comision de valoracion

1. O d6rgano instrutor do procedemento sera a Direccidn Xeral de Ordenacion e Innovacion

Educativa.
2. A valoracién das solicitudes e a proposta de seleccion das persoas beneficiarias desta
convocatoria sera realizada por unha comision integrada polos seguintes membros:
a Presidencia: a persoa titular da Subdirecciéon Xeral de Ordenacion, Inclusién e
Innovacion Educativa ou persoa en quen delegue.
b Vogais:
* A persoa titular da Subdireccion Xeral de Inspeccién e Avaliacion do Sistema
Educativo ou aquela en quen delegue.
» A persoa titular do Servizo de Apoio Econdmico ou aquela en quen delegue.
* A persoa titular do Servizo de Innovacion e Programas Educativos ou aquela en
quen delegue.
* Unha persoa funcionaria da Conselleria de Cultura, Educacién, Formacion
Profesional e Universidades
¢ Unha persoa funcionaria da Conselleria de Cultura, Educacion, Formacién
Profesional e Universidades, que actuara como secretaria, con voz e sen voto.
A comisién podera dispoier a constitucion dunha subcomision técnica especializada para
os efectos de colaborar na valoracién dos documentos achegados e na baremacion.
Para os efectos previstos no artigo 26.2° do Decreto 144/2001, do 7 de xufio, sobre
indemnizaciéns por razén do servizo ao persoal con destino na Administracion autondmica

de Galicia.

Artigo 15. Criterios de seleccion

1. A adxudicaciéon de axudas e asignacion de prazas na actividade solicitada farase
atendendo a puntuacion total obtida por cada alumna ou alumno que resulte de aplicar o
baremo establecido no anexo V.

2. A adxudicacidn tera caracter de concorrencia competitiva, polo que non sera suficiente
para obter asignacion de praza e axuda reunir todos os requisitos esixidos nesta
convocatoria. E necesario, tamén, acadar un nimero de orde que sitUe a persoa solicitante

dentro das prazas que se van conceder.

Artigo 16. Procedemento de adxudicacion de praza
1. Finalizada a comprobacion das solicitudes recibidas, o érgano instrutor fara publicas
tres listaxes: unha, na que se incluiran as solicitudes admitidas; unha segunda, de
solicitudes que precisan da emenda dalgun aspecto; e unha terceira, de solicitudes
excluidas, facendo constar as causas de exclusion.

Estas listaxes exporanse na web da convocatoria (https://www.edu.xunta.gal/axudasle/),

na Oficina de Rexistro Unico e Informacién da Vicepresidencia sequnda e Conselleria de
Presidencia, xustiza e deportes, e remitirase para a sua publicacion as xefaturas
territoriais da Conselleria de Cultura, Educacion, Formacion Profesional e Universidades e
aos centros de ensino obxecto do ambito desta convocatoria.

2. Unha vez publicadas as tres [listaxes na web da convocatoria

(https://www.edu.xunta.gal/axudasle/), abrirase un prazo de 10 dias habiles para emendar

os erros e a falta de documentacidn, asi como para efectuar reclamaciéns ou renuncias. As
circunstancias da emenda de erros ou falta de documentacidon poderanse consultar
mediante o numero do documento de identificacion (DNI, NIE, etc. da persoa
representante, ou da persoa solicitante no caso de que esta sexa maior de idade) na

aplicacién “en lifa" dispofible na paxina web https://www.edu.xunta.gal/axudasle/. A falta

de presentacién da documentacién & que fai referencia o punto 1 do artigo 6 -apartados
a), b), c), d), e), f) e g)- dentro deste prazo serd motivo de exclusién da convocatoria. A
falta de xustificacion referida as alegacidns correspondentes a que fai referencia o punto 1

do artigo 6 -apartado h)- e o punto 1 do artigo 8 —apartados g), h) e i)- implicara que non
sexan tidas en conta as circunstancias correspondentes no momento da baremacion.

3. Transcorrido este prazo, o érgano instrutor fara publicas as listaxes provisionais de
alumnado seleccionado e de alumnado suplente, ordenados por puntuacién por cada un
dos cursos; nos casos en que se produzan empates na puntuacion, o criterio de desempate
sera a menor renda per cdpita. Asi mesmo, publicarase a listaxe de solicitudes con
requirimentos relacionados coas comprobacions de datos referidas no artigo 8.1 -
apartados c), d), e), f)-; o contido destes requirimentos poderase consultar mediante o
numero do documento de identificacion (DNI, NIE, etc.) da persoa representante, ou da
persoa solicitante no caso de que esta sexa maior de idade, na aplicaciéon “en lifa"

dispofiible na paxina web http://www.edu.xunta.gal/axudasle

Estas listaxes expofieranse co mesmo procedemento indicado no punto 1.

4. De sequido, abrirase un prazo de 10 dias habiles para formular reclamaciéns e para a
presentacion da documentacién sinalada nos requirimentos relacionados coa
comprobacion de datos. Rematado este prazo e estudadas as alegacions e a
documentacién presentada, a comision seleccionadora elevara a proposta definitiva.

5. No caso de non cubrirse o nimero de prazas nalgunha das actividades, por proposta
motivada pola comision de seleccion, a persoa titular da Direccion Xeral de Ordenacion e

Innovacion Educativa podera acordar a redistribucion das prazas entre outras actividades.

Artigo 17. Resolucion

1. O érgano instrutor fara publicas as listaxes definitivas de persoas seleccionadas e de
suplentes, asi como os destinos, as datas de realizacién das estadias e as achegas
familiares correspondentes en cada caso, que serdn publicadas na paxina web

https://www.edu.xunta.gal/axudasle/ e no resto dos lugares indicados no punto 1. As

persoas que facilitaron o seu correo electrdnico recibirdn por esta via unha mensaxe na
que se indicara o importe da achega da familia e os datos necesarios para o pagamento da
correspondente cantidade. Logo abrirase un prazo de 5 dias naturais para que as persoas
solicitantes remitan & Conselleria de Cultura, Educacion, Formacidon Profesional e
Universidades a seguinte documentacion:
a Aceptacion ou renuncia @ axuda segundo o anexo lll.
b Xustificante bancario do pagamento & empresa adxudicataria dos cursos no nimero
de conta bancaria que se indicarda nas instruciéns que se facilitaran as persoas

solicitantes a través do correo electroénico e na web

https://www.edu.xunta.gal/axudasle/. Este pagamento non terd devolucidn no caso
de renuncia ou abandono posterior. A non xustificacion do ingreso da cantidade
indicada, dentro do prazo, implica a renuncia a praza adxudicada.
c Copia do pasaporte ou visado en vigor, no caso do alumnado que requira da citada
documentacidn para a sua participacidén nas actividades no estranxeiro.
2. As prazas vacantes, seranlle ofertadas ao alumnado suplente por chamamento directo
aos teléfonos indicados na solicitude, seguindo a relaciéon publicada de suplentes para
todas as actividades solicitadas. Se se lle ofrece unha praza, ao producirse algunha
renuncia en algunha das actividades solicitadas, ten que aceptar esa praza ou renunciar a
todas, sen posibilidade de optar a outra das actividades solicitadas no caso de que
houbese unha renuncia posterior.
3. Por proposta do érgano instrutor, a persoa titular da Conselleria de Cultura, Educacion,
Formacion Profesional e Universidades resolvera a relacidn final das persoas
adxudicatarias.
4. O prazo maximo para resolver as solicitudes correspondentes as acciéns especificadas
nesta orde sera de cinco meses, e comezara a contar desde o dia seguinte @ data de

remate do prazo de presentacion de solicitudes. Transcorrido este prazo sen que se dite
resolucion expresa, os/as interesados/as poderan entender desestimadas as suas
solicitudes por silencio administrativo.

5. A resolucidn definitiva das persoas adxudicatarias publicarase no DOG e na paxina web
da Conselleria de Cultura, Educacién, Formacién Profesional e Universidades

(http://www.edu.xunta.gal/portal/), polo que se entenderan notificadas para todos os

efectos os solicitantes, de conformidade co artigo 45 da Lei 39/2015, do 1 de outubro, do
procedemento administrativo comun das Administracions Publicas.

6. Contra a resolucion definitiva de adxudicaciéon, que esgota a via administrativa, as
persoas interesadas poderan interpofier recurso potestativo de reposicién ante a persoa
titular da Conselleria de Cultura, Educacién, Formacién Profesional e Universidades no
prazo dun mes contado a partir do dia seguinte ao da sua publicacién no DOG, de acordo
co disposto nos artigos 123 e 124 da Lei 39/2015, do 1 de outubro, do procedemento
administrativo comun das Administracions Publicas, ou ben directamente recurso
contencioso-administrativo, no prazo de dous meses ante a Sala do Contencioso-
Administrativo do Tribunal Superior de Xustiza de Galicia, de conformidade co artigo 46

da Lei 29/1998, do 13 de xullo, reguladora da xurisdicion contencioso administrativa.

Artigo 18. Reintegros

En aplicacion do artigo 33 da citada Lei 9/2007, do 13 de xufio, supora o reintegro do
importe equivalente da axuda e a esixencia dos xuros de demora correspondente desde o
momento do pagamento da subvencion ata a data en que se acorde proceder ao reintegro:
- A renuncia ou abandono posterior ao pago da achega familiar, sen unha causa grave
debidamente xustificada.

- Non presentarse o dia do inicio da actividade, sen unha causa grave debidamente

xustificada.

- Non presentarse no punto de saida sinalado para o inicio da viaxe, para o alumnado
participante nas actividades realizadas no estranxeiro, sen unha causa grave debidamente
xustificada.

- Non posuir a documentacidn necesaria para a realizacidon da viaxe, para o alumnado
participante nas actividades realizadas no estranxeiro.

- A obtencién da axuda falseando as condiciéns requiridas ou ocultando aquelas que
a impedirian.

- Ter concedida, no presente curso académico, outra axuda coa mesma finalidade.

Artigo 19. Obrigas e abandonos durante a realizacion da actividade
1. Un comportamento non apropiado podera supoier a expulsion deste programa e o final
da estadia, por causas de igual ou similar natureza as seguintes:

a No seu caso, o incumprimento das leis do pais ao que viaxan.

b Incumprimento das normas establecidas para o desenvolvemento da actividade.

¢ Consumo de alcohol e/ou de substancias ilegais.

d Automedicacion sen autorizacién médica.

e Condutas disruptivas.

f Comportamentos contrarios 4s normas de convivencia nos diferentes eidos onde se

desenvolven as actividades.

A expulsién do programa suporalle @ persoa solicitante o pagamento de regreso e do
custo total da actividade, asi como, de ser o caso, do importe dos danos ocasionados ou
derivados das ditas condutas.
2. No caso do alumnado que se atope realizando a estadia e decida abandonar o
programa, sen unha causa grave debidamente xustificada, a persoa solicitante asumira os

gastos ocasionados, asi como o importe total do custo da actividade.

Artigo 20. Recursos

Contra esta orde as persoas interesadas poderan interpofier recurso potestativo de
reposicidon ante a persoa titular da Conselleria de Cultura, Educacién, Formacién
Profesional e Universidades, no prazo dun mes contado a partir do dia seguinte ao da sua
publicaciéon no DOG, de acordo co disposto nos artigos 123 e 124 da Lei 39/2015, do 1 de
outubro, do procedemento administrativo comun das Administraciéns Publicas, ou ben
directamente recurso contencioso-administrativo, no prazo de dous meses, ante a Sala do

Contencioso-Administrativo do Tribunal Superior de Xustiza de Galicia.

Artigo 21. Incompatibilidade das axudas

Esta subvencién é incompatible con calquera outra para a mesma finalidade. De
concedérselle outra subvencidon para esta mesma finalidade no prazo de vixencia desta
convocatoria, a persoa beneficiaria terd que comunicalo a Administracion, segundo dispén
artigo 11.d) da Lei 9/2007, do 13 de xufio, para que, en aplicacion do seu artigo 17.4, toda
alteracion das condicions tidas en conta para a concesidn da subvencidn, e en todo caso a
obtencion concorrente de outras achegas fora dos casos permitidos nas normas
reguladoras, podera dar lugar & modificacion da resolucion de concesién, nos termos

establecidos na normativa reguladora da subvencién.

Artigo 22. Modificacion da resolucién e incumprimentos

1. A resolucién de concesidn das axudas previstas nesta orde poderd ser modificada por

alteracién das condicions iniciais que se tiveron en conta para a concesion.

2. De conformidade co artigo 14.1.n) da Lei 9/2007, de subvenciéns de Galicia, o importe
que se reintegrara determinarase de acordo cos seguintes criterios de gradacion dos
posibles incumprimentos das condiciéns impostas con motivo da concesion das

subvencions:

a) A obtencion da subvencion falseando os datos, os feitos ou a documentacién, asi como
as condicions requiridas para a concesion ou ocultando aquelas que o impedisen: reintegro

do 100 % da subvencién concedida.

b) O incumprimento da finalidade, requisitos e condicidns exixidas & persoa beneficiaria

para a concesién da subvencion: reintegro do 100 % da subvencién concedida.

c) O incumprimento da obriga de comunicar ao 6rgano concedente a obtencién
concorrente de subvencions, axudas, ingresos ou recursos, publicos ou privados, que

financien as actividades subvencionadas: reintegro do 5 % da axuda concedida.

Artigo 23. Publicidade na Base de datos nacional de subvencions

De conformidade co previsto nos artigos 17.3.b) e 20.8.a) da Lei 38/2003, do 17 de
novembro, xeral de subvencidns, transmitirase a8 Base de datos nacional de subvenciéns a
informacidén requirida por esta, o texto da convocatoria para a sua publicacién na citada

base e 0 seu extracto no Diario Oficial de Galicia.

Disposicidn derradeira primeira. Habilitacion para o desenvolvemento normativo
Autorizase a Direccidn Xeral de Ordenaciodn e Innovacion Educativa para adoptar os actos

e medidas necesarios para a aplicacién e desenvolvemento desta orde.

Disposicion derradeira sequnda. Entrada en vigor

Esta orde entrara en vigor o dia seguinte ao da sua publicacion no DOG.

Santiago de Compostela, 29 de xaneiro de 2024
O conselleiro de Cultura, Educacion, Formacion Profesional e Universidades
P.D. (Orde do 29.07.2022: DOG num 151, do 9 de agosto)
Manuel Vila Lépez
Secretario xeral técnico da Conselleria de Cultura, Educacién, Formacién Profesional e

Universidades

ANEXO IV

(NO ESCRIBIR EN EL DORSO)
A4 (210x297) UNE

REXIME N REPARTO DAS PRAZAS POR GRUPOS | CUSTO | ACHEGA DAS FAMILIAS POR GRUPO (€)
MODALIDADE DURACION POR

ALOXAMENTO | PRAZAS | GRUPO A | GRUPOB | GRUPO C | GRUPO D | prAZA (€)| GRUPO A | GRUPO B | GRUPO C | GRUPO D

Inglés en Canada 3 semanas Familia ou 90 31 28 16 15 4.600,00 400 700 1200| 1.475,00
residencia

Inglés no Reino Unido | 3 semanas Familia ou 120 38 37 25 20 3.300,00 300 500 900| 1.125,00
residencia

2° | Francés en Francia 3 semanas Familia ou 20 8 6 4 2 3.630,00 300 500 900| 1.125,00
residencia

BACH

Portugués en Portugal 3 semanas Fan.‘uha ou 3 1 1 1 0 2.640,22 300 450 800| 1.000,00
residencia

Alemén en Alemaiia 3 semanas Familia ou 5 2 1 1 1 3.630,00 300 500 900| 1.125,00
residencia

Inglés en Canada 3 semanas Familia ou 140 50 40 30 20 4.600,00 400 700 1200| 1.475,00
residencia

Inglés no Reino Unido | 3 semanas Familia ou 219 69 59 50 41 3.300,00 300 500 900| 1.125,00
residencia

1° | Francés en Francia 3 semanas Familia ou 40 12 10 10 8 3.630,00 300 500 900| 1.125,00
residencia

BACH

Portugués en Portugal 3 semanas Familia ou 3 1 1 1 0 2.640,22 300 450 800| 1.000,00
residencia

Aleman en Alemafia 3 semanas Familia ou 5 2 1 1 1 3.630,00 300 500 900| 1.125,00
residencia

Total prazas:| 645 214 184 139 108

ANEXOV

BAREMO, PUNTUACION E DETERMINACION DE ACHEGAS FAMILIARES

Criterios de puntuacion:
1°. Nota media do expediente no curso 2022-2023: ata 10 puntos.

O criterio de seleccidn que se terd en conta sera o da nota media das cualificaciéns do

expediente académico dos estudos realizados no curso 2022-2023 polo alumnado.

En educacién secundaria obrigatoria e en bacharelato, o cdalculo da nota media
expresarase, no seu caso, cun decimal calculado mediante redondeo, facéndose constar
este resultado no apartado correspondente, incluido no Anexo | de solicitude destas

axudas.

Para todos os niveis educativos, a baremacién da nota media aplicarase segundo a

seguinte taboa:

Nota media Puntuacion
5-5,9 5 puntos
6-6,9 6 puntos
7-7,9 7 puntos
8-8,9 8 puntos
9-9,9 9 puntos

10 10 puntos

2°. Renda per capita da unidade familiar: ata 20 puntos.

Aplicase unha puntuacién ponderada e progresiva en funcidn da renda per cdpita da
unidade familiar, segqundo o seguinte cadro, calculada esta como suma dos ingresos de
cada un dos membros computables da unidade familiar, correspondentes ao exercicio
fiscal do ano 2022, divididos entre o nimero de membros da mesma. Cando se presentara
declaracion do imposto da renda das persoas fisicas correspondente ao exercicio fiscal

2022, sumaranse os importes dos recadros correspondentes a base impofiible xeral e da

base impofible do aforro; cando non se presentara, teranse en conta os ingresos de

acordo cos datos tributarios facilitados pola Axencia Estatal de Administracion Tributaria.
Para os efectos de computo das rendas, teranse en conta as de:

a) Os pais non separados legalmente nin divorciados ou, no seu caso, o titor ou titores

do alumnado.
b) Os proxenitores separados legalmente ou divorciados con custodia compartida.
c) Os/as irmans/as do/a solicitante maiores de 16 anos e menores de 25 anos.

d) A persoa que, por novo matrimonio, en situacién de union de feito ou en situacion
andloga as anteriores con convivencia, resida no domicilio familiar coa persoa proxenitora

do/da alumno/a, excepto nos casos de custodia compartida.

e) No caso de que a tutela e o acollemento non recaian na mesma entidade ou persoa,

computara sé a renda da persoa solicitante.( Art. 6 membros unidade familiar)

Nos casos de violencia de xénero, cando a persoa agresora forme parte da unidade
familiar, non se terdn en conta os ingresos desta para determinar a renda per capita da
unidade familiar. Para os efectos desta Orde, entenderase por mulleres en situacién de
violencia de xénero na Comunidade Auténoma de Galicia todas aquelas que acrediten a
situacién de violencia a través de calquera das formas previstas no artigo 5 da Lei 11/2007,
do 27 de xullo, para a prevencidon e o tratamento integral da violencia de xénero, e que
cesasen a relacion de convivencia ou dominacion co agresor, se é o caso, mediante algun
dos documentos seguintes:

a) Certificacion da orde de proteccion ou da medida cautelar, testemuio ou copia
autenticada polo/a secretario/a xudicial da propia orde de proteccion ou da medida
cautelar.

b) Sentenza de calquera orde xurisdicional que declare que a muller sufriu violencia de
xénero, ou documento xudicial que declare que a muller é vitima de trata de seres
humanos con fins de explotacién sexual e/ou explotacidn sexual.

c) Informe dos servizos sociais e/ou sanitarios da Administraciéon publica autonémica ou
local, no cal se recolla a dita condicion de vitima de violencia de xénero.

d) Informe dos servizos de acollida da Administracion publica autonémica ou local, no cal
se recolla a dita condicion de vitima de violencia de xénero.

(NON ESCRIBIR AO DORSO)
A4 (210x297) UNE

e) Informe do Ministerio Fiscal que indique a existencia de indicios de violencia e/ou de
trata de seres humanos con fins de explotacién sexual e/ou explotacion sexual, auto de
apertura de xuizo oral ou documento equivalente no cal conste a existencia dos ditos
indicios.

f) Informe da Inspeccién de Traballo e da Seguridade Social.

g) Informe das forzas e corpos de seguridade que indique a existencia de indicios claros de
trata de seres humanos con fins de explotacién sexual e/ou explotacion sexual.

A puntuacién que se asignara segundo a renda per capita exprésase na seguinte taboa:

Tramos de renda per capita da unidade familiar (euros)
Ata 3.962 20 puntos
Superior a 3.962 e inferior a 7.606 16 puntos
Igual ou maior a 7.606 e inferior a 12 puntos
10.222
Igual ou maior a 10.222 e inferior a 8 puntos
11.450
Igual ou maior a 11.450 4 puntos

3°. Pertenza a familia numerosa: 2 puntos.

4°, Discapacidade igual ou superior ao 33% ou pensionista da Seguridade Social por
incapacidade permanente nos graos de total, absoluta ou grande invalidez ou a
equivalente de clases pasivas dalgin membro da unidade familiar en primeiro grao: 2

puntos.

5°. Non ter sido beneficiario dunha axuda ao abeiro da convocatoria establecida pola Orde

do 18 de xaneiro de 2023: 1 punto.
Calculo para a determinacién das axudas convocadas:

De acordo co establecido no artigo 4.3, a contia da axuda para cada persoa beneficiaria
serd a resultante de aplicar a diferenza entre o custo total da estadia para a que resultase
seleccionada e a achega que lle corresponda segundo os custos e os grupos de achega
familiar (A, B, C e D) sinalados no Anexo IV e de acordo co procedemento aplicado para a

sUa seleccion e asignacion a un grupo de achega familiar.

(NON ESCRIBIR AO DORSO)
A4 (210x297) UNE

Para a asignacién do alumnado seleccionado a cada un dos catro grupos de achega

familiar séguese o seguinte procedemento:

1°. Coa listaxe definitiva de solicitantes ordenada segundo a puntuacién obtida de maior a
menor, asignaselle a cada persoa seleccionada unha praza no grupo de achega familiar
correspondente seguindo a orde establecida na listaxe, tendo en conta as prazas indicadas
no Anexo IV para cada actividade, dende o grupo A ao D. En funcién da sua adscricion ao
grupo correspondente, fixase a contia da achega familiar que lle corresponderd a cada

persoa seleccionada segundo o establecido no citado Anexo IV para cada actividade.

2°. No caso de renuncias a listaxe corre segundo a orde numérica establecida na lista de
agarda, correspondéndolles 3&s novas persoas seleccionadas a achega familiar

correspondente 3as prazas do grupo D.

(NON ESCRIBIR AO DORSO)
A4 (210x297) UNE



